ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ ԴԱԼԱՐԻԿ, ԳԵՂԱՐՔՈՒՆԻՔԻ ՄԱՐԶԻ ԵՐԱՆՈՍ, ՍԱՐՈՒԽԱՆ, ԿՈՏԱՅՔԻ ՄԱՐԶԻ ԱՐԶՆԻ, ԳԵՂԱՇԵՆ, ՄՐԳԱՇԵՆ ՀԱՄԱՅՆՔՆԵՐԻ ՂԵԿԱՎԱՐՆԵՐԻ ԱՐՏԱՀԵՐԹ ԸՆՏՐՈՒԹՅՈՒՆՆԵՐ ՆՇԱՆԱԿԵԼՈՒ ԵՎ ԱՆՑԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Հայաստանի Հանրապետության Արմավիրի մարզի Դալարիկ համայնքի ղեկավար Պարգև Սաղաթելյանը համայնքի ղեկավարի պաշտոնում ընտրվել էր 2015 թվականի դեկտեմբերի 6-ին կայացած համայնքի ղեկավարի ընտրության արդյունքում: 2018 թվականի հուլիսի 6-ին Պարգև Սաղաթելյանը հրաժարականի դիմում է ներկայացրել: «Տեղական ինքնակառավարման մասին» ՀՀ օրենքի 26-րդ հոդվածի 3-րդ մասի համաձայն՝ 2018 թվականի հուլիսի 17-ին ՀՀ Արմավիրի մարզի Դալարիկ համայնքի ավագանին կազմել է համայնքի ղեկավարի լիազորությունների վաղաժամկետ դադարեցման մասին արձանագրություն: 

Վերոնշյալ արձանագրությունը ՀՀ Արմավիրի մարզպետի միջոցով ներկայացվել էր ՀՀ տարածքային կառավարման և զարգացման նախարարություն:
Հայաստանի Հանրապետության Գեղարքունիքի մարզի Երանոս համայնքի ղեկավար Ապետնակ Մովսեսյանը համայնքի ղեկավարի պաշտոնում ընտրվել էր 2016 թվականի հոկտեմբերի 2-ին կայացած համայնքի ղեկավարի ընտրության արդյունքում: 2017 թվականի սեպտեմբերի 25-ին Ապետնակ Մովսեսյանը հրաժարականի դիմում է ներկայացրել: «Տեղական ինքնակառավարման մասին» ՀՀ օրենքի 26-րդ հոդվածի 3-րդ մասի համաձայն՝ 2017 թվականի սեպտեմբերի 26-ին ՀՀ Գեղարքունիքի մարզի Երանոս համայնքի ավագանին կազմել էր համայնքի ղեկավարի լիազորությունների վաղաժամկետ դադարեցման մասին արձանագրություն: 

Վերոնշյալ արձանագրությունը ՀՀ Գեղարքունիքի մարզպետի միջոցով ներկայացվել էր ՀՀ տարածքային կառավարման և զարգացման նախարարություն:
Հայաստանի Հանրապետության Գեղարքունիքի մարզի Սարուխան համայնքի ղեկավար Հովհաննես Չիչոյանը համայնքի ղեկավարի պաշտոնում ընտրվել էր 2016 թվականի հոկտեմբերի 2-ին կայացած համայնքի ղեկավարի ընտրության արդյունքում: 2017 թվականի օգոստոսի 29-ին Հովհաննես Չիչոյանը մահացել է: «Տեղական ինքնակառավարման մասին» ՀՀ օրենքի 26-րդ հոդվածի 4-րդ մասի համաձայն՝ 2017 թվականի սեպտեմբերի 4-ին ՀՀ Գեղարքունիքի մարզի Սարուխան համայնքի ավագանին կազմել էր համայնքի ղեկավարի լիազորությունները դադարման մասին արձանագրություն: 

Վերոնշյալ արձանագրությունը ՀՀ Գեղարքունիքի մարզպետի միջոցով ներկայացվել էր ՀՀ տարածքային կառավարման և զարգացման նախարարություն:
Հաշվի առնելով այն հանգամանքը, որ Երանոս և Սարուխան համայնքները նախատեսվում էր ընդգրկել համայնքների խոշորացման ծրագրի հաջորդ փուլում, և այն, որ այդ փուլում միավորվող համայնքների տեղական ինքնակառավարման մարմինների ընտրությունները նախատեսվում էր անցկացնել 2018 թվականի առաջին կիսամյակում, Կառավարության աշխատակազմին ՀՀ տարածքային կառավարման և զարգացման նախարարության կողմից առաջարկվել էր 2017  թվականի նոյեմբերի 5-ին Երանոս և Սարուխան համայնքների ղեկավարների արտահերթ ընտրություններ չանցկացնել, իսկ մինչև հաջորդ ընտրություններն ընկած ժամանակահատվածում համայնքների ընդհանուր կառավարումն իրականացնել համայնքների ղեկավարների պաշտոնակատարների միջոցով: Այդ առաջարկությունը Կառավարության աշխատակազմի կողմից ընդունվել էր:

Հաշվի առնելով ներկայիս քաղաքական զարգացումները և այն, ար համայնքների խոշորացման գործընթացը Կառավարության կողմից ժամանակավորապես առկախված է՝ ՀՀ Գեղարքունիքի մարզպետի կողմից առաջարկվել է կրկին շրջանառության մեջ դնել Երանոս և Սարուխան համայնքների  ղեկավարների արտահերթ ընտրություններ նշանակելու և անցկացնելու մասին ՀՀ կառավարության որոշման նախագիծը:

Հայաստանի Հանրապետության Կոտայքի մարզի Արզնի համայնքի  ղեկավար Վենիամին Վենիամինովը համայնքի ղեկավարի պաշտոնում ընտրվել էր 2016 թվականի հոկտեմբերի 2-ին կայացած համայնքի ղեկավարի ընտրության արդյունքում: Վենիամին Վենիամինովը 2018 թվականի հուլիսի 16-ին հրաժարական է ներկայացրել: «Տեղական ինքնակառավարման մասին» ՀՀ օրենքի 26-րդ հոդվածի 3-րդ մասի  համաձայն՝ 2018 թվականի հուլիսի 16-ին Կոտայքի մարզի Արզնի համայնքի ավագանին կազմել է արձանագրություն: 
Վերոնշյալ արձանագրությունը ՀՀ Կոտայքի մարզպետի միջոցով ներկայացվել է տարածքային կառավարման և զարգացման նախարարություն:
Հայաստանի Հանրապետության Կոտայքի մարզի Գեղաշեն համայնքի  ղեկավար Արսեն Հովհաննիսյանը համայնքի ղեկավարի պաշտոնում ընտրվել էր 2016 թվականի հոկտեմբերի 2-ին կայացած համայնքի ղեկավարի ընտրության արդյունքում: Արսեն Հովհաննիսյանը 2018 թվականի հուլիսի 9-ին հրաժարական է ներկայացրել: «Տեղական ինքնակառավարման մասին» ՀՀ օրենքի 26-րդ հոդվածի 3-րդ մասի  համաձայն՝ 2018 թվականի հուлիսի 9-ին Կոտայքի մարզի Գեղաշեն համայնքի ավագանին կազմել է արձանագրություն: 

Վերոնշյալ արձանագրությունը ՀՀ Կոտայքի մարզպետի միջոցով ներկայացվել է տարածքային կառավարման և զարգացման նախարարություն:
Հայաստանի Հանրապետության Կոտայքի մարզի Մրգաշեն համայնքի  ղեկավար Արամայիս Արամյանը համայնքի ղեկավարի պաշտոնում ընտրվել էր 2015 թվականի սեպտեմբերի 13-ին կայացած համայնքի ղեկավարի ընտրության արդյունքում: Արամայիս Արամյանը 2018 թվականի հուլիսի 16-ին հրաժարական է ներկայացրել: «Տեղական ինքնակառավարման մասին» ՀՀ օրենքի 26-րդ հոդվածի 3-րդ մասի  համաձայն՝ 2018 թվականի հուլիսի 17-ին Կոտայքի մարզի Մրգաշեն համայնքի ավագանին կազմել է արձանագրություն: 

Վերոնշյալ արձանագրությունը ՀՀ Կոտայքի մարզպետի միջոցով ներկայացվել է տարածքային կառավարման և զարգացման նախարարություն:
«Հայաստանի Հանրապետության ընտրական օրենսգիրք» սահմանադրական օրենքի 122-րդ հոդվածի համաձայն՝ «Համայնքի ղեկավարի արտահերթ ընտրությունն անցկացվում է սույն օրենսգրքի 120-րդ հոդվածի 1-ին մասով սահմանված օրերից այն օրը, որ պահպանվեն ընտրությունների կազմակերպման և անցկացման համար սույն հոդվածով սահմանված ժամկետները:»: Կենտրոնական ընտրական հանձնաժողովի նախագահի 2017 թվականի հուլիսի 11-ի №295-Ա որոշմամբ սահմանված մոտակա օրն է 2018 թվականի հոկտեմբերի 21-ը: ՀՀ Արմավիրի մարզի Դալարիկ, Գեղարքունիքի մարզի Երանոս, Սարուխան, Կոտայքի մարզի Արզնի, Գեղաշեն, Մրգաշեն համայնքների ղեկավարների արտահերթ ընտրությունների անցկացման համար առաջարկվում է այդ օրը: 
«Հայաստանի Հանրապետության Արմավիրի մարզի Դալարիկ, Գեղարքունիքի մարզի Երանոս, Սարուխան, Կոտայքի մարզի Արզնի, Գեղաշեն, Մրգաշեն համայնքների  ղեկավարների արտահերթ ընտրություն նշանակելու և անցկացնելու մասին» ՀՀ կառավարության որոշման ընդունումը պայմանավորված է վերոնշյալ հանգամանքներով։
